




















CMMVVMC de Cabreiroá
Rúa das Tapadas, 19 – Lg. Cabreiroá

32600 Verín
Ourense

Asunto: resolución  sobre  a  autorización  de  adquisición  de  terras  por  parte  da 
CMMVVMC de Cabreiroá (Verín)

Solicitante: CMMVVMC de Cabreiroá

Expediente: OU-01-ADTER/21

ANTECEDENTES

Primeiro. O 20.08.2020 a CMMVVMC de Cabreiroá, no concello do Verín, presentou 
un escrito (entrada 2020/1623348 do Rexistro electrónico da Xunta de Galicia) no 
que solicita a autorización da compravenda de fincas a particulares en Cabreiroá.  

Esta solicitude, á súa vez, retrotráese a un escrito inicial do 09.05.2017 no que se 
especifica o obxecto da operación; en concreto, trátase de adquirir en propiedade 
as parcelas nº 516, 545, 546, 563, 564 e parte da 543 do pol. 97, no concello de  
Verín, así coma tamén o dereito de paso a pé e de vehículos de gran tonelaxe nas 
parcelas nº 513, 514 e 515 (subparcela C) do mesmo polígono.

O escrito inicial, logo de informe desfavorable do 28.08.2017 emitido polo Servizo 
de Montes, foi desestimado mediante resolución do 03.05.2018 do Xefe Territorial 
da Consellería do Medio Rural en Ourense, en base ás seguintes consideracións:

• Imprecisión na delimitación dunha das parcelas obxecto de compra (a nº 543 
do pol. 97).

•   Ausencia dunha motivación xustificada.

• Ausencia  dunha  certificación  do  acordo  adoitado  pola  asemblea  da 
CMMVVMC, expedida polo secretario.

•   Non cumprimento por parte da CMMVVMC do réxime de reinvestimentos 
fixado polo art. 125 da Lei 7/2012 de montes de Galicia.

Coa nova solicitude (20.08.2020) efectúanse unha serie de alegacións en torno á 
desestimación inicial co obxecto de instar unha nova resolución que sexa favorable. 
Con este fin, achegan:

• Certificado  de  cualificación  urbanística  de  varias  parcelas  emitido  pola 
secretaria do concello de Verín.

SERVIZO DE MONTES
XEFATURA TERRITORIAL DE OURENSE
CONSELLERIA DO MEDIO RURAL
Villaamil e Castro, s/n
32004 Ourense
Tel: +34 988 386 695
montes.medio-rural.ourense@xunta.galC

•   Escrituras públicas de compravenda de 4 predios.

•     Certificación do secretario correspondente ó acordo de adquisición adoitado 
pola xunta reitora.

•   Resolución de aprobación do Proxecto de ordenación do MVMC “Maior  e 
Cabreiroá”,  emitida  polo  Director  xeral  de  Planificación  e  Ordenación 
Forestal.

•     Esbozo catastral das fincas obxecto de adquisición.

Logo dun requirimento enviado o 20.05.2021, a CMMVVMC presentou o 02.06.2021 
un novo escrito (nº rexistro 2021/1320421) co que achega unha certificación do seu 
secretario en relación ó acordo de adquisición adoitado en asemblea do 03.07.2016.

Segundo.  O  Servizo  de  Montes  desta xefatura territorial  emitiu  o  17.11.2021  un 
informe sobre a nova solicitude, no que se conclúe o seguinte:

1.  Nin a certificación do concello acredita a titularidade das parcelas lindeiras (das 
que  agora  se  pretenden  adquirir),  nin  as  escrituras  de  compravenda  aportadas 
permiten identificar esas supostas fincas lindeiras, de xeito que non se xustifica o 
criterio de superficies estremeiras. Non obstante, o dito criterio non é un requisito 
habilitante da adquisición senón, en todo caso, un criterio habilitante do dereito de 
tanteo e retracto en caso de venda dun predio.

Por outra banda, na solicitude inicial de autorización xustifícase a adquisición, ta-
mén, no feito de poder dar un servicio adecuado al resto de los terrenos de que dis-
pone la Comunidade de Montes y también a los comuneros que viven en esta zona,  
pues a día de hoy, caso de una emergencia como puede ser un incendio o bien que  
cualquier  vecino  necesite  proveerse  de  material  para  rehabilitar  una  vivienda,  no  
podrían acceder vehículos de gran tonelaje, por la limitación estrecha de las calles  
que dan servicio a esta zona. Esta xustificación reflicte unha realidade habitual no 
rural galego que, efectivamente, limita con frecuencia a calidade dos servizos ós 
que a poboación rural pode acceder, e que encaixa no suposto de interese xeral das  
persoas comuneiras citado no art. 57.3, e de acordo tamén coa condición de que re-
dunden no beneficio da comunidade veciñal citada no art. 57.5.

Polo tanto, non cabería impedimento á autorización dende o punto de vista da mo-
tivación.

 2. No que atinxe á parcela 543 do polígono 97, a operación afectaríalle a unha parte 
da mesma da que só se indicaba a súa superficie e se resaltaba sobre un esbozo ca-
tastral, de xeito que non hai unha identificación precisa da mesma. Non obstante, a 
análise conxunta destas informacións, tendo en conta os vértices catastrais de re-
ferencia da parcela, si que permiten delimitar con precisión e en gabinete o predio 
obxecto de compra.

Pola contra, pode ser problemático o feito de que a CMMVVMC non achegara un in-
forme de validación gráfica positivo da representación gráfica alternativa da parce-
la 543, emitido pola Dirección Xeral do Catastro. Tendo en conta o anterior, e coa 
entrada en vigor da Lei 13/2015, do 24 de xuño, de Reforma da Lei Hipotecaria e da 

Lei do Catastro Inmobiliario, advírtese que pode conlevar dificultades técnicas a 
súa inscrición no rexistro da propiedade. Porén, a CMMVVMC alega no seu escrito 
que, co obxecto de non soportar gastos estériles, achegará toda a información car-
tográfica e complementaria necesaria unha vez que a solicitude sexa autorizada. Xa 
que logo, de ser autorizada a solicitude, deberíaselle requirir á CMMVVMC para que 
aporte unha información cartográfica completa e, en particular, o citado informe 
de validación gráfica positivo, previo á inscrición do acto na sección provincial do 
Rexistro de MMVVMC.

3. A xustificación aportada de ter aprobado o instrumento de ordenación forestal, e 
unha vez comprobado no aplicativo informático “REIMON” (reinvestimentos) que a 
CMMVVMC non ten cotas pendentes por satisfacer nos últimos exercicios, elimina 
o impedimento dende o punto de vista do réxime de reinvestimentos.

Do mesmo xeito, a certificación do secretario achegada tralo último requirimento 
reúne os requisitos esixidos.

4. Finalmente, e segundo os datos existentes na sección provincial do Rexistro de 
MMVVMC,  a  comunidade  está  constituída  e  con  xunta  reitora  en  vigor  ata  o 
19.05.2023.

CONSIDERACIÓNS LEGAIS E TÉCNICAS

1. O art. 57  (Adquisición de terreos polas comunidades de montes veciñais en man  
común) da Lei 7/2012 de montes de Galicia establece o seguinte:

1.  As comunidades de montes veciñais en man común terán dereito de adquisición  
preferente  tanto  das  superficies  estremeiras,  cuxa  integración  permita  unha  
diminución  ou  mellor  definición  do  perímetro  do  monte  veciñal,  como  dos  seus  
enclavados. No caso de que se exerza o dereito de adquisición preferente e unha vez  
consumada a adquisición, comunicarase ao xurado provincial de montes veciñais en  
man común, que integrará a superficie adquirida ao monte veciñal con plenos efectos  
xurídicos, modificando o perímetro e a extensión do dito monte, e que o comunicará  
ao  correspondente  Catastro  e  Rexistro  da  Propiedade,  co  fin  de  practicar  a  
inmatriculación ou os asentamentos de inscrición oportunos.

2. O precitado dereito de adquisición preferente dos montes veciñais en man común  
rexerase polo disposto nos puntos 3, 4 e 5 do artigo precedente. 

3.  As  adquisicións  de  terras  por  compra  deberán  ser  motivadas  pola  comunidade  
veciñal  titular  no  cumprimento  dos  seus  fins,  no  interese  xeral  das  persoas  
comuneiras,  na  defensa  dos  seus  montes  e  dos  seus  accesos,  no  mellor  
aproveitamento dos recursos ou na mellora ou ampliación do monte veciñal en man  
común,  e  requirirá  da  autorización  previa  da  Administración  forestal,  que  deberá  
resolver  a  solicitude  de  compra  no  período  máximo  de  tres  meses.  As  terras  
adquiridas mediante compra serán cualificadas polos respectivos xurados provinciais  
de  montes  veciñais  en  man  común  como  montes  veciñais  en  man  común  e  non  
poderán ser obxecto de permuta por un período mínimo de vinte anos. No caso de  
adquisición por doazón, non será precisa a dita autorización. 

(...)

5. As comunidades de montes veciñais en man común terán plena capacidade xurídica  
para a realización de actos e negocios xurídicos vinculados á adquisición de novos  
terreos que redunden no beneficio da comunidade veciñal.

2. O art. 125.3 da citada lei establece o seguinte en relación ás  cotas mínimas de  
reinvestimento en MMVVMC:

Estas cotas de reinvestimento deberán investirse primeiramente na redacción ou na  
actualización do instrumento de ordenación ou de xestión obrigatorio, que deberá ser  
obxecto de aprobación pola Administración forestal, para a continuación dedicalas  
aos  traballos  programados  no  dito  instrumento,  para  os  custos  en  materia  de  
servizos de xestión que a súa aplicación comporte ou para o seu deslindamento e  
posterior marcaxe. Só no caso de que os precitados investimentos estean satisfeitos  
polas  cantidades xeradas nos ingresos nunha porcentaxe inferior  á establecida no  
punto 1 deste artigo e cumpran todos os requisitos legais, poderase reducir esta cota  
mínima, logo da aprobación da Administración forestal. 

Así mesmo, no punto 8 dese artigo indícase:

Os ingresos sobrantes, unha vez aplicada a cota correspondente e sempre consonte o  
estipulado  neste  artigo  e  segundo  acorden  os  estatutos  ou  a  asemblea  xeral,  
poderanse investir, no todo ou en parte: 

a)  Na  adquisición  de  montes,  que  serán  cualificados  polos  respectivos  xurados  
provinciais de montes veciñais en man común como montes veciñais en man común.  
(...)

3.  O art.  57 do  Decreto 260/1992 polo  que se aproba  o regulamento da Lei  de 
montes  veciñais  en  man  común,  especifica  que  non  se  manterá  relación  
administrativa por parte da Xunta de Galicia con comunidades veciñais sen previa  
certificación  do  encargado  do  Rexistro  Xeral  ou  das  súas  seccións  relativa  á  súa  
situación estatutaria,  lexitimidade de quen ostente a súa representación e demais  
anotacións das que preceptivamente debe ter coñecemento.

4.  Por último, a Resolución do 19.06.2013,  da Secretaría Xeral  de Medio Rural  e 
Montes,  inclúe  a  autorización  para  a  adquisición  por  compra  de  terras  polas 
CMMVVMC, consonte ó art.  57.3 da Lei 7/2012 de montes de Galicia, dentro das 
competencias delegadas nos xefes territoriais da Consellería do Medio Rural.

De acordo con todo o indicado anteriormente, RESOLVO:

Autorizar a adquisición, por parte da CMMVVMC de Cabreiroá, dos terreos descri-
tos no antecedente 1º, no concello de Verín. 

De  acordo  co  disposto  no  art.  122.1  da  Lei  39/2015,  do  1  de  outubro,  do 
procedemento  administrativo  común  das  administración  públicas,  contra  esta 
resolución, que non esgota a vía administrativa,  cabe interpor recurso de alzada 

RESOLUCIÓN

Asunto: autorización de adquisición de terras por parte dunha CMMVVMC en Verín

Solicitante: CMMVVMC de Cabreiroá

Expediente: OU-02-ADTER/23

ANTECEDENTES

Primeiro.  O  29.12.2023  tivo  entrada  no  Rexistro  electrónico  da  Xunta  unha
solicitude  presentada  por  Alba  Núñez  Pazos,  no  que  en  representación
debidamente  acreditada  da  CMMVVMC  de  Cabreiroá,  solicita  a  autorización  da
compravenda de 3 inmobles en ruínas situados entre as rúas Vicente Lorenzo e Aira
Penedo, na localidade de Cabreiroá. 

Coa dita solicitude acompañábase a seguinte documentación:

� Escrito de solicitude incluíndo motivación da compra venda.

� Certificación  do  acordo  de  adquisición  adoitado  en  asemblea  xeral  do
17.12.2023.

Segundo.  O Servizo de Montes desta xefatura territorial  emitiu o 15.01.2024 un
informe sobre a nova solicitude, no que se indica o seguinte:

1. Segundo o escrito formulado pola comunidade, a adquisición motívase no (…) fin
de humanizar la zona y convertir ese espacio en una plaza para el uso y disfrute de
los vecinos de Cabreiroá, previo convenio urbanístico de cesión al Ayuntamiento de
Verín, inclusive dar mayor amplitud para que los vehículos rodados que accedan a la
Rúa Aira Penedo,  procedentes de la Rúa Vicente Lorenzo,  lo puedan hacer sin en-
trañar riesgos para los vecinos que transitan y viven en esta zona del pueblo.

Vista a anterior xustificación, enténdese que encaixa perfectamente dentro do in-
terese xeral das persoas comuneiras ao que fai referencia o art. 57.3 da Lei 7/2012.

2. A CMMVVMC de Cabreiroá conta con proxecto de ordenación vixente, autorizado
en data 09.12.2019.

Á súa vez, e logo de consultar o aplicativo “REIMON” (Reinvestimentos en Montes),
comprobouse que a CMMVVMC non ten cotas pendentes por satisfacer nos últimos
exercicios, de xeito que tampouco se aprecian inconvenientes á adquisición no que
respecta ao réxime de reinvestimentos.

XEFATURA TERRITORIAL DE OURENSE
CONSELLERIA DO MEDIO RURAL
Florentino L. Cuevillas, 4-6 baixo
32071 Ourense
Tel: +34 988 386 455
mediorural.ourense@xunta.gal

3. Finalmente, e segundo os datos existentes na sección provincial do Rexistro de
MMVVMC,  a  comunidade  está  constituída  e  con  xunta  reitora  en  vigor  ata  o
21.05.2027.

CONSIDERACIÓNS LEGAIS E TÉCNICAS

1. O art. 57  (Adquisición de terreos polas comunidades de montes veciñais en man
común) da Lei 7/2012 de montes de Galicia establece o seguinte:

1.  As comunidades de montes veciñais en man común terán dereito de adquisición
preferente  tanto  das  superficies  estremeiras,  cuxa  integración  permita  unha
diminución  ou  mellor  definición  do  perímetro  do  monte  veciñal,  como  dos  seus
enclavados. No caso de que se exerza o dereito de adquisición preferente e unha vez
consumada a adquisición, comunicarase ao xurado provincial de montes veciñais en
man común, que integrará a superficie adquirida ao monte veciñal con plenos efectos
xurídicos, modificando o perímetro e a extensión do dito monte, e que o comunicará
ao  correspondente  Catastro  e  Rexistro  da  Propiedade,  co  fin  de  practicar  a
inmatriculación ou os asentamentos de inscrición oportunos.

2. O precitado dereito de adquisición preferente dos montes veciñais en man común
rexerase polo disposto nos puntos 3, 4 e 5 do artigo precedente. 

3.  As adquisicións  de  terras  por  compra  deberán ser  motivadas  pola  comunidade
veciñal  titular  no  cumprimento  dos  seus  fins,  no  interese  xeral  das  persoas
comuneiras,  na  defensa  dos  seus  montes  e  dos  seus  accesos,  no  mellor
aproveitamento dos recursos ou na mellora ou ampliación do monte veciñal en man
común,  e  requirirá  da  autorización  previa  da  Administración  forestal,  que  deberá
resolver  a  solicitude  de  compra  no  período  máximo  de  tres  meses.  As  terras
adquiridas mediante compra serán cualificadas polos respectivos xurados provinciais
de  montes  veciñais  en  man  común  como  montes  veciñais  en  man  común  e  non
poderán ser obxecto de permuta por un período mínimo de vinte anos. No caso de
adquisición por doazón, non será precisa a dita autorización. 

(…)

5. As comunidades de montes veciñais en man común terán plena capacidade xurídica
para a realización de actos e negocios xurídicos vinculados á adquisición de novos
terreos que redunden no beneficio da comunidade veciñal.

2. O art. 125.3 da citada lei establece o seguinte en relación ás cotas mínimas de
reinvestimento en MMVVMC:

Estas cotas de reinvestimento deberán investirse primeiramente na redacción ou na
actualización do instrumento de ordenación ou de xestión obrigatorio, que deberá ser
obxecto de aprobación pola Administración forestal, para a continuación dedicalas
aos  traballos  programados  no  dito  instrumento,  para  os  custos  en  materia  de
servizos de xestión que a súa aplicación comporte ou para o seu deslindamento e
posterior marcaxe. Só no caso de que os precitados investimentos estean satisfeitos
polas cantidades xeradas nos ingresos  nunha porcentaxe inferior á establecida no

